
Abstract 

ᱥᱟᱱᱛᱟᱲ ᱦᱚᱲ ᱠᱚᱳᱣᱟᱜ ᱞᱮᱠᱷᱟ ᱛᱮᱫᱚ ᱥᱤᱧ ᱥᱟᱠᱨᱟᱛ ᱜᱮ ᱦᱩᱭᱩᱜ ᱠᱟᱱᱟ ᱥᱮᱨᱢᱟ ᱨᱮᱱᱟᱜ 

ᱢᱩᱪᱟᱹᱫ ᱢᱟᱦᱟ ᱫᱚ | ᱱᱚᱳᱣᱟ ᱥᱤᱧ ᱥᱟᱠᱨᱟᱛ ᱫᱚᱥᱟᱨ ᱦᱤᱞᱳᱜᱟᱜ ᱢᱟᱦᱟ ᱫᱚᱠᱚ ᱢᱮᱛᱟᱜ 

ᱠᱟᱱᱟ “ᱟᱠᱷᱟᱱ”| ᱟᱠᱷᱟᱱ ᱦᱤᱞᱳᱜ ᱠᱷᱚᱱᱟᱜ ᱜᱮ ᱮᱛᱷᱚᱵ ᱮᱱᱟ ᱥᱮᱨᱢᱟ ᱨᱮᱱᱟᱜ ᱮᱛᱦᱚᱵ 

ᱪᱟᱸᱫᱳ ᱥᱟᱱᱛᱟᱲ ᱦᱚᱲ ᱠᱚᱫᱚ ᱢᱤᱫ ᱢᱤᱫᱴᱟᱝ ᱪᱟᱹᱫᱳ ᱫᱚ ᱵᱚᱸᱜᱟ  ᱥᱟᱣ ᱠᱚ ᱛᱩᱞᱩᱡᱽ ᱟᱠᱟᱛ 

ᱟ| ᱱᱚᱳᱣᱟ ᱢᱟᱜᱽ ᱵᱚᱸᱜᱟ ᱨᱮᱫᱚ ᱢᱟᱜᱽᱥᱤᱢ ᱠᱚ ᱡᱚᱢ ᱠᱚᱳᱣᱟ| ᱪᱟᱸᱫᱳᱭ ᱢᱚᱞᱚᱜ ᱮᱱ 

ᱫᱚᱥᱟᱨ ᱦᱤᱞᱳᱜ ᱠᱷᱚᱱ ᱮᱛᱦᱚᱵ ᱠᱟᱛᱮ ᱠᱩᱱᱟᱹᱢᱤ ᱦᱤᱞᱚᱜ ᱦᱟᱵᱤᱡᱽ ᱱᱚᱳᱣᱟ ᱨᱮᱱᱟᱜ 

ᱚᱠᱛᱚ ᱫᱚ ᱠᱟᱱᱟ| ᱢᱟᱜᱽᱥᱤᱢ ᱵᱟᱝ ᱡᱚᱢ ᱦᱟᱵᱤᱡᱽ ᱵᱤᱨ-ᱡᱷᱟᱲ, ᱥᱟᱦᱟᱱ-ᱥᱟᱠᱟᱢ, 

ᱫᱟᱹᱛᱟᱹᱱᱤ ᱯᱮᱴᱮᱡᱽ, ᱚᱲᱟᱜ ᱫᱟᱞᱚᱵᱽ, ᱡᱷᱟᱱᱴᱤ ᱮᱴᱮᱫ ᱪᱮᱫᱽᱦᱸᱜᱮ ᱩᱱᱠᱩ ᱫᱚ ᱵᱟᱝᱠᱚ 

ᱠᱟᱹᱢᱤᱭᱟ| ᱱᱚᱳᱣᱟ ᱵᱟᱝ ᱠᱟᱹᱢᱤ ᱦᱟᱵᱤᱡᱽ ᱟᱛᱩᱨᱮᱱᱟᱜ ᱡᱟᱦᱟᱱᱟᱜ ᱥᱟᱹᱜᱩᱱ ᱠᱟᱸᱢᱤᱨᱮ 

ᱯᱟᱩᱲᱤ ᱜᱮ ᱵᱟᱝᱠᱚ ᱜᱤᱰᱤᱭᱟ| 

KEYWORDS: ᱥᱤᱧ ᱥᱟᱠᱨᱟᱛ, ᱟᱠᱷᱟᱱ, ᱢᱟᱦᱟ, ᱢᱟᱜᱽᱥᱤᱢ, ᱥᱟᱱᱛᱟᱲ| 

ᱢᱟᱜᱽᱥᱤᱢ ᱫᱚ ᱢᱟᱨᱮ ᱱᱟᱭᱠᱮ ᱦᱟᱲᱟᱢ ᱜᱮᱭ ᱵᱚᱸᱜᱟᱭᱟ| ᱢᱟᱜᱽᱥᱤᱢ ᱨᱮᱫᱚ ᱥᱟᱱᱟᱢ 

ᱵᱚᱸᱜᱟ ᱵᱩᱨᱩ ᱜᱮᱠᱚ ᱵᱚᱸᱜᱟ ᱛᱤᱭᱳᱜ ᱠᱚᱳᱣᱟ| ᱱᱚᱳᱣᱟ ᱵᱚᱸᱜᱟ ᱨᱮᱫᱚ ᱢᱟᱨᱟᱝ 

ᱵᱩᱨᱩ, ᱡᱟᱦᱮᱨ ᱮᱨᱟ, ᱢᱚᱲᱮ ᱠᱚ ᱛᱩᱨᱩᱭ ᱠᱚ, ᱢᱟᱡᱷᱤ ᱵᱚᱸᱜᱟ, ᱯᱟᱨᱟᱱᱤᱠ ᱵᱚᱸᱜᱟ, 

ᱜᱩᱛᱤ-ᱫᱟᱥᱤ ᱵᱚᱸᱜᱟ ᱟᱨ ᱜᱚᱸᱥᱟᱲᱮ ᱵᱚᱸᱜᱟ ᱠᱚ ᱵᱚᱸᱜᱟ ᱠᱚᱳᱣᱟ| ᱢᱡᱷᱤ ᱵᱚᱸᱜᱟ 

ᱫᱚ ᱦᱟᱲᱟᱢ ᱯᱟᱨᱟᱱᱤᱠ ᱧᱩᱛᱩᱢ ᱛᱮ ᱟᱨ ᱟᱛᱳᱨᱮ ᱜᱚᱪᱽ ᱜᱩᱨ ᱟᱠᱟᱱ ᱜᱩᱛᱤ ᱫᱟᱥᱤ 

ᱠᱚ ᱧᱩᱛᱩᱢ ᱛᱮ ᱵᱚᱸᱜᱟ ᱟ| ᱜᱚᱸᱥᱟᱲᱮ ᱫᱚ ᱪᱚᱛᱩᱨ ᱥᱤᱢᱟᱹᱥᱟᱲᱮ ᱧᱩᱛᱩᱢ ᱛᱮᱠᱚ 

ᱵᱚᱸᱜᱟᱭᱟ| 

ᱢᱟᱜᱽᱥᱤᱢ ᱨᱮᱫᱳ ᱞᱩᱵᱩ ᱞᱩᱵᱩ ᱥᱤᱢ ᱦᱚᱯᱚᱱ ᱥᱮ ᱠᱟᱴᱤᱡᱽ ᱠᱟᱴᱤᱡᱽ ᱵᱩᱥᱟᱹᱜ ᱠᱚ 

ᱵᱚᱸᱜᱟ ᱠᱚᱳᱣᱟ| ᱢᱟᱨᱟᱝ ᱵᱩᱨᱩ ᱤᱪ ᱫᱟᱸᱲᱮ ᱫᱚᱭ ᱦᱩᱭᱩᱜ ᱠᱟᱱᱟ ᱯᱳᱸᱰ ᱵᱩᱥᱟᱹᱜ 

ᱥᱤᱢ| ᱡᱟᱦᱮᱨ ᱮᱨᱟ ᱤᱪ ᱫᱚᱭ ᱦᱩᱭᱩᱜ ᱠᱟᱱᱟ ᱦᱮᱲᱟᱜ ᱠᱟᱞᱳᱴ| ᱢᱚᱲᱮ ᱠᱚ ᱛᱩᱨᱩᱭ 

ᱠᱚᱭᱤᱡᱽ ᱫᱚᱭ ᱦᱩᱭᱩᱜ ᱠᱟᱱᱟ ᱟᱨᱟᱜ ᱥᱤᱢ| ᱢᱟᱡᱷᱤ ᱵᱚᱸᱜᱟ ᱤᱪ ᱫᱚᱭ ᱦᱩᱭᱩᱜ 

ᱠᱟᱱᱟ ᱡᱚᱲᱛᱮ ᱡᱟᱦᱟᱞᱮᱠᱟᱱ ᱥᱤᱢ ᱜᱮ| ᱯᱟᱨᱟᱱᱤᱠ ᱵᱚᱸᱜᱟ ᱤᱪ ᱫᱭ ᱦᱩᱭᱩᱜ ᱠᱟᱱᱟ 

ᱡᱟᱸᱦᱟᱸ ᱞᱮᱠᱟᱜᱮ ᱡᱚᱲᱛᱮ ᱵᱩᱥᱟᱜ ᱥᱤᱢ| ᱜᱩᱛᱤ ᱫᱟᱥᱤ ᱤᱪ ᱡᱟᱦᱟ ᱞᱮᱠᱟᱜᱮ ᱡᱚᱲ 

ᱵᱩᱥᱟᱹᱜ ᱥᱤᱢ| ᱜᱚᱸᱥᱟᱲᱮ ᱵᱚᱸᱜᱟ ᱤᱪ ᱫᱟᱹᱲᱮ ᱫᱚ ᱦᱮᱸᱫᱮᱸ ᱵᱩᱥᱟᱜ ᱥᱤᱢ|  

ᱢᱟᱜᱽᱥᱤᱢ ᱨᱮᱫᱚ ᱟᱛᱩᱨᱮᱱ ᱢᱚᱲᱮ ᱦᱚᱲ ᱢᱮᱱᱫᱚ ᱱᱟᱭᱠᱮ, ᱢᱡᱷᱤ, ᱡᱚᱜᱽ ᱢᱡᱷᱤ, 

ᱯᱟᱨᱟᱱᱤᱠ, ᱜᱳᱰᱮᱛᱽ ᱠᱚᱳᱣᱟᱜ ᱯᱚᱫ ᱠᱚ ᱵᱚᱫᱚᱞᱟ| ᱚᱱᱟ ᱛᱟᱭᱚᱢ ᱥᱟᱜᱟᱲ 

ᱜᱟᱰᱤ ᱠᱚ ᱜᱚᱦᱚᱲᱟ| ᱡᱟᱛᱷᱟᱲ ᱠᱷᱚᱱ ᱟᱛᱚᱨᱮᱱ ᱢᱚᱲᱮ ᱦᱚᱲᱟᱜ ᱫᱩᱣᱟᱹᱨ ᱠᱚ 

ᱜᱚᱦᱚᱲ ᱟᱪᱩᱨᱟ| ᱥᱟᱜᱟᱲ ᱜᱟᱹᱰᱤ ᱜᱚᱦᱚᱲ ᱤᱫᱤ ᱠᱟᱛᱮ ᱜᱟᱲᱩᱣᱟᱹᱱ ᱫᱚ ᱯᱟᱹᱭᱞᱟᱹ 

ᱛᱮ ᱢᱟᱡᱷᱤ ᱨᱟᱪᱟᱨᱮ ᱴᱩᱸᱰᱤ ᱫᱚᱭ ᱟᱲᱜᱳᱭᱟ| ᱜᱟᱲᱩᱣᱟᱹᱱ ᱴᱩᱸᱰᱤ ᱟᱲᱜᱳ ᱞᱜᱷᱟᱱ 

ᱢᱡᱷᱤ ᱮᱨᱟ ᱫᱚ ᱥᱟᱳᱛᱮ ᱢᱮᱱᱟᱭ ᱜᱳᱰᱮᱛᱽ ᱟᱨ ᱥᱟᱱᱟᱢ ᱠᱚ ᱞᱚᱴᱟ ᱫᱟᱜ ᱛᱮᱭ 

ᱟᱛᱟᱝ ᱫᱟᱨᱟᱢ ᱠᱚᱳᱣᱟ| ᱟᱨ ᱚᱱᱠᱟᱜᱮ ᱡᱚᱜᱽᱢᱡᱷᱤ, ᱯᱟᱨᱟᱱᱤᱠ, ᱜᱳᱰᱮᱛᱽ, 

ᱱᱟᱭᱠᱮ ᱚᱲᱟᱜ ᱨᱮᱦᱚ ᱥᱟᱲᱤᱢ ᱠᱚ ᱫᱟᱞᱚᱵᱟ, ᱫᱟᱸᱜ ᱠᱚ ᱡᱟᱲᱤ ᱦᱚᱪᱚᱭᱟ ᱟᱨ 

ᱟᱨᱮᱞ ᱦᱚᱸᱠᱚ ᱧᱩᱨ ᱦᱚᱪᱚᱭᱟ| ᱱᱚᱝᱠᱟ ᱠᱟᱛᱮ ᱢᱚᱲᱮ ᱵᱟᱵᱟ ᱠᱚᱳᱣᱟᱜ ᱚᱲᱟᱜ ᱨᱮ 

ᱜᱟᱰᱤ ᱦᱚᱸ ᱥᱟᱲᱤᱢ ᱪᱮᱛᱟᱱ ᱨᱮᱠᱚ ᱞᱟᱫᱮ ᱠᱟᱜ ᱟ|  

ᱢᱟᱜᱽᱥᱤᱢ ᱵᱚᱸᱜᱟ ᱞᱜᱷᱟᱱ ᱟᱛᱩ ᱦᱚᱲᱠᱚ ᱵᱤᱨ ᱛᱮ ᱥᱟᱠᱟᱢ ᱦᱮᱡᱽ, ᱥᱟᱦᱟᱱ ᱟᱜᱩ, 

ᱟᱲᱟᱜ ᱰᱟᱞᱚᱵᱽ, ᱟᱲᱟᱜ ᱥᱤᱫ, ᱡᱚ-ᱰᱤᱞᱤ ᱥᱮᱸᱫᱨᱟ, ᱥᱟᱳᱛᱮ ᱫᱤᱨ ᱨᱮᱱᱟᱜ ᱫᱟᱨᱮ 

ᱨᱮᱦᱮᱛᱽ ᱛᱩᱢᱟᱹᱞ ᱦᱚᱹ ᱱᱟᱭ ᱱᱟᱯᱟᱭ ᱛᱮᱠᱚ ᱥᱮᱱ ᱦᱮᱡᱽ ᱫᱟᱲᱮᱭᱟᱜ| 

ᱢᱟᱜᱽ ᱵᱚᱸᱜᱟ ᱦᱩᱭ ᱞᱮᱱᱠᱷᱟᱱ ᱥᱟᱳᱛᱟ ᱨᱮ ᱥᱮ ᱟᱛᱩ ᱨᱮ ᱢᱚᱲᱮ ᱠᱚ ᱢᱩᱫᱨᱮ 

ᱡᱟᱦᱟᱭ ᱟᱡᱟᱜ ᱠᱟᱹᱬᱤ ᱱᱟᱯᱟᱭ ᱛᱮ ᱵᱟᱭ ᱠᱚᱨᱟᱣ ᱫᱟᱲᱮᱭᱟᱜ ᱠᱟᱱᱟ, ᱩᱱᱤᱜᱮ 

ᱵᱚᱫᱚᱞ ᱠᱟᱛᱮ ᱚᱱᱟ ᱯᱚᱫ ᱨᱮ ᱱᱟᱣᱟᱱᱤᱡᱽ ᱟᱜᱩ ᱠᱟᱛᱮ ᱠᱟᱢᱤ ᱱᱟᱯᱟᱭ ᱛᱮᱠᱚ 

ᱠᱚᱨᱟᱣ ᱟ| ᱢᱟᱜᱽᱥᱤᱢ ᱠᱚ ᱡᱚᱢ ᱞᱮᱠᱚ ᱠᱷᱟᱱ ᱱᱟᱳᱣᱟ ᱯᱟᱨᱠᱚᱢ, ᱚᱲᱟᱜ ᱫᱟᱞᱚᱵᱽ 

ᱟᱨ ᱱᱟᱳᱣᱟ ᱡᱷᱟᱱᱴᱤ ᱠᱚ ᱵᱮᱱᱟᱣ  ᱢᱟᱜᱽᱥᱤᱢ ᱠᱚ ᱵᱚᱸᱜᱟ ᱞᱮᱱᱠᱷᱟᱱ  ᱚᱠᱛᱚᱨᱮ 

ᱟᱛᱩᱨᱮᱱ ᱠᱩᱲᱤ ᱜᱤᱫᱽᱨᱟᱹ ᱠᱚ ᱟᱠᱚᱨᱤᱱ ᱪᱷᱟᱛᱟᱫᱟᱨᱮ ᱠᱚ ᱧᱟᱢ ᱡᱚᱝ ᱟ| 

ᱢᱟᱜᱽᱥᱤᱢ ᱠᱚ ᱵᱚᱸᱜᱟ ᱞᱮᱱᱠᱷᱟᱱ ᱠᱤᱥᱟᱹᱲ ᱠᱚ ᱱᱟᱳᱣᱟ ᱜᱩᱛᱤ ᱱᱟᱳᱣᱟ ᱠᱟᱲᱢᱤ 

ᱯᱟᱸᱡᱟᱸ ᱠᱳ ᱳᱰᱳᱠᱚᱜ ᱟ| ᱢᱟᱜᱽ ᱵᱚᱸᱜᱟ ᱨᱮᱜᱮ ᱜᱩᱛᱤ ᱫᱟᱥᱤ, ᱠᱟᱹᱲᱢᱤ, ᱢᱩᱱᱤᱥ 

ᱠᱚᱳᱣᱟᱜ ᱠᱩᱲᱟᱹᱭ, ᱚᱲᱟᱜ ᱫᱟᱞᱚᱵᱽ ᱢᱩᱱᱤᱥ ᱠᱚᱳᱣᱟᱜ ᱠᱩᱲᱟᱹᱭ ᱫᱚ ᱴᱷᱟᱲᱚ 

ᱜᱚᱴᱟᱜ ᱟ| 

